
難經 

第二十六難-絡有十五 

原文 

經有十二，絡有十五，餘三絡者，是何等絡也？然：有

陽絡，有陰絡，有脾之大絡。陽絡者，陽蹻絡也，陰絡者，

陰蹻之絡也，故終有十五焉。 

 

註釋 

直行者謂之經，旁出者謂之絡，經猶江漢之正流，絡則沱潛之支派。 

每經皆有絡，十二經有十二絡，如手太陰屬肺絡大腸，手陽明屬大腸絡肺之

類，今云絡有十五者，以其有陽蹻之絡，陰蹻之絡及脾之大絡也。陽蹻陰蹻，見

二十八難。 

謂之絡者，蓋奇經既不拘於十二經，直謂之絡亦可也。 

脾之大絡名曰大包，出淵液三寸，布胸□，其動應衣，宗氣也。 

四明陳氏曰：「陽蹻之絡，統諸陽絡，陰蹻之絡，統諸陰絡，脾之大絡，又

總統陰陽諸絡，由脾之能溉養五藏也。」 

 

 


